
Transcription du texte
TranscriptionEpistre. Jeanne Flore à Madame Minerve sa chiere Cousine Salut.
Ma cousine, suyvant la promesse, que je vous avois faicte l'autre jour de vous
transmettre les comptes de la punition de ceulx qui contemnent & mesprisent le
vray Amour : lesquelz comptes bien à propos furent racomptez en vostre
compaignie à ces vendanges dernieres, o�ù estoient nos bonnes cousines & amyes,
madame Melibée, madame Cebille, madame Hortence, madame Lucienne, madame
Salphionne, madame Sapho, madame Andromeda, madame Meduse, & aultres nos
voisines pour certain toutes de bonne grace & scavoir: toutes, dis je, de gentille
noblesse aornées : j'avois prinse la plume en main pour le vous mettre par escript.
Puis tout soubdain je me suis advisée que je feroys chose tres agreable & plaisante
aux jeunes Dames amoureuses, lesquelles loyaulment continuent au vray service
d'amour, & lesquelles se delectent de lire telz joyeulx comptes, si je les faisois tout
d'ung train gecter en impression. Ce que j'ay faict presentement : neantmoins
soubs espoir que vous, & les humains lecteurs excuserez le rude & mal agencé
langaige. C'est œuvre de femme, d'où� ne peult sortir ouvraige si limé, que bien
seroit d'ung homme discretz en ses escriptz. Telz donc qu'ilz sont, vous les
prendrez en gré. Et adieu ma cousine, auquel je prie vous donner
l'accomplissement de tous vos bons desirs.(A 2 r°)
Transcripteur.riceTranscription élaborée par les étudiants du Master Ca' Foscari

